
Astelehenean, 2007ko Martxoaren 19an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HEZKUNTZA DEPARTAMENTUA
Gobernuak Haur Hezkuntza, Derrigorrezko Lehenengo eta Bigarren Hezkuntzako curriculumak ontzat eman ditu 

Astelehena, 2007ko martxoaren 19a  Nafarroako Gobernuak ontzat eman ditu Haur Hezkuntzako bigarren zikloko, Derrigorrezko Lehenengo eta Bigarren Hezkuntzako irakaskuntzen  curriculuma ezartzen dituen Foru Dekretuak, Izan ere, Nafarroari dagokio hezkuntza maila hauen gutxieneko irakaskuntzen %45a garatzea, Hezkuntzari buruzko Lege Organikoarekin bat etorrita. 

Foru Dekretuak garatzeko, kontuan hartu dira 2006ko martxoan antolatutako "La escuela que necesitamos" jardunaldien proposamenak eta ondorioak; Hezkuntza Departamentuak eginiko kanpo ebaluazioak; oinarrizko gaitasunen garapenaren esperientzia, Europako Erkidegoen Batzordeko gomendioekin bat etorrita; Nafarroako hezkuntza sistemaren berezko ezaugarria keta 2010. urterako helburuak lortzeko Europako asmoa. 

Hauek dira hezkuntza etapa horien curriculumak oinarritzen diren printzipio orokorrak: 

-Askotariko ikasle guztiak barne hartzen dituen eta premia desberdinen premiak asetzen dituen kalitatezko hezkuntza bat, adin goiztiarretatik identifikatuz. 

-Oinarrizko gaitasunen ikaskuntza,  curriculumaren arlo guztien bidez. 

-Ikasleak modu autonomoan gaitasunak bereganatzeko helburua duen ikaskuntza prozesua, tradiziozko informazio iturriak eta Teknologia Berriak erabiliz; irakurketa, idazketa eta ahozko adierazpen ulerkorra tratatzea askotariko etapen arlo guztietan.  

-Curriculumaren hizkuntza arloak koordinatzea, hizkuntzen tratamendu integratuaren bidez, Nafarroako hizkuntza berezitasuna barne. 

-Hezkuntza etapen arteko koordinazioa, ikasleen ikaskuntza kohesioa bermatzeko, etaparen helburuak eta oinarrizko gaitasunak bereganatzeari dagokionez. 

-Nafarroako dibertsitate geografikoa, historikoa eta kulturala ezagutzea, bere desberdintasunak errespetatzea eta ondare naturala eta artistikoa baloratzea. 

-Baliabide naturalak erantzukizunez erabiltzea, ingurumena zaintzea, norberaren eta guztien osasuna babestea, kontsumo arduratsua eta trafiko arauak errespetatzea. 

-Pertsonengan, norberaren buruaren ezagutza, autoestimua, kontrol emozionala, iraunkortasuna, akatsetatik ikasteko gaitasuna eta arriskuen onarpena sustatzea. 

-Irudimen-gaitasuna garatzea, ekin egitea, norberaren edo guztien proiektuak egitea eta ebaluatzea sorkuntzarekin, konfiantzarekin, erantzukizunaren eta sen kritikoarekin. 

-Elkarbizitza eta gatazkak tratatzea elkarrenganako errespetuan oinarritutako balio eta praktika demokratikoen bidez. 

-Giro positiboa eta lankidetza hezkuntza komunitatearen kide guztien artean sustatzea. 

-Indarkeriaren aurkako jarrerak garatzea, genero berdintasuna sustatzea eta kultura desberdinak gerturatzea eta errespetatzea eskolako esparru guztietatik. 

-Eskola zentroak familiekin lankidetzan aritzea, batez ere, askotariko zioak direla eta, laguntza handiago dutenekin. 

-Irakaslean gizartean aitortzea, haien lana baloratzea eta haien agintea defendatzea gelan eta zentroan garatzen duten eguneroko lanari dagokionez.

-Barne zein kanpo ebaluazioa egitea, indar-guneak eta hobetzeko arloak detektatzeko. 

Nafarroan, duela zenbait urtetik, hezkuntza planek derrigorrezko lehenengo eta bigarren hezkuntzako ikasleen oinarrizko gaitasunak sendotzea dute helburu, zentroetako hobekuntza planen bidez. Aipatutako planetan, oinarrizko gaitasunak lortzeko prozesua gizarte eta hezkuntza balioen sustapenarekin eta familien parte-hartzearekin estu lotuta dago. 

Oinarrizko gaitasunak

Oinarrizko gaitasunek, oro har, curriculumaren arloekiko zeharkako izaera dute, eta honako hauek dira: 

-Hizkuntza komunikazioko gaitasuna. Hizkuntza bai ahozko eta idatzizko komunikaziorako eta bai jarreren eta emozioen erregulaziorako tresna gisa erabiltzean datza. 

-Gaitasun matematikoa. Zenbakiak eta bere oinarrizko eragiketak erabiltzeko eta eguneroko bizitzarekin eta lan munduarekin lotutako buruketak ebazteko gaitasuna da.   

-Mundu fisikoa ezagutzeko eta elkarrekintzarako gaitasuna da. Mundu fisikoarekin elkar ekintzan aritzeko gaitasuna, gertaerak ulertzeko, ondorioak aurreikusteko eta ingurumena zaintzeko eta norberaren eta guztion osasuna babesteko.

-Informazio tratamendua eta gaitasun digitala. Informazioa bilatzeko, lortzeko, prozesatzeko eta komunikatzeko, eta ondoren ezagutza bilakatzeko gaitasuna. 

-Gizartearen eta hiritarren gaitasuna. Gizartean bizitzeko aukera ematen du, bizi den munduaren gizarteko errealitatea ezagutu eta hiritar demokratikoa izaten. 

-Kultura eta arte gaitasuna. Gure ondareko kultura eta arte adierazpen desberdinak estimatzean, ulertzean eta kritikoki baloratzean eta norberaren gozamen eta aberastasun iturri gisa erabiltzean datza.  

-Ikasten ikasteko gaitasuna. Ikasten hasi eta modu autonomoan jarraitzeko gaitasuna. 

-Autonomia eta ekimen pertsonala. Norberaren irizpidearen arabera aukeratzeko posibilitatea eta erantzukizunez hartutako aukera garatzeko ekimenak aurrera eramatea.  

Horretaz gain, Foru Dekretuek Nafarroako eduki espezifikoak ere aipatzen dituzte, Foru Komunitatearen dibertsitate geografikoa, historikoa eta kulturala ezagutzeko helburuarekin. Hauek dira inplikatutako arloak edo materiak: “Ingurumen fisikoa, naturala, soziala eta kulturala”, Haur Hezkuntzan; “Ingurumenaren ezagutza”, Derrigorrezko Lehen Hezkuntzan, eta “Gizarte Zientziak, Geografia eta Historia”, Derrigorrezko Bigarren Hezkuntzan.


Hezkuntza komunitate guztiaren iritziak eta iradokizunak biltzeko, Foru Dekretuak kontsultatzeko eskura izango dira, honako orrian: 

http://www.pnte.cfnavarra.es/jornadaseducativas/Jornadas/inicio.html
HEZKUNTZA DEPARTAMENTUA
Gobernuak Musikako eta Hizkuntzetako Lanbide Irakaskuntzen curriculumak ontzat eman ditu  

Astelehena, 2007ko martxoaren 19a  Nafarroako Gobernuak ontzat eman ditu Musikako eta Hizkuntzetako oinarrizko eta erdi mailetako araubide bereziko irakaskuntzen curriculuma ezartzen duten Foru Dekretuak, Foru Komunitatearen esparruan.
Musikako lanbide irakaskuntzen curriculuma
Foru Dekretu hau garatzeko kontuan hartu dira Gobernuak Estatu guztirako ezarritako oinarrizko alderdiak eta hezkuntza proposamena Nafarroako Foru Komunitatearen errealitatera egokitu da. Prozesuan, "Pablo Sarasate" Musikako Lanbide Kontserbatorioa kontsultatu da, alegia, egun irakaskuntza horiek eskaintzen dituen eskola bakarra. Aipatutako kontserbatorioak, irakaskuntza hauen egiturari eta antolamenduari buruzko iradokizunekin ez ezik, egun gure Foru Komunitatean ezarritako espezialitate bakoitzean ezarritako curriculum proposamen egokienen exekuzioarekin ere parte hartu du. 

Aurkeztutako proposamenean, eta musikako lanbide irakaskuntzen helburua horretan lan egitea dela kontuan hartuta, tresnaren ikaskuntza egitura-ardatz gisa mantentzen da, espezialitate bakoitzean. Horrela, aipatutako prestakuntza musika gertaerarekin lotutako ezagutza teorikoak edo praktikoak sakontzeko xedea duten ikasgaiekin osatzen da. Laburbilduz, prestakuntza tresna menperatzean besterik ez izatea lortu nahi da, alegia, dimentsio zabalagoa eta konplexuagoa eskuratu nahi da. 

Foru Dekretu honek dakarren nobedade bat taldekako musika praktikaren inguruan garatzen diren ikasgaien dibertsifikazioa da. Horri esker, tresna prestakuntza desberdin garatu daitezke, eta praktika hura gizarte harremanak ezartzeko eta ideiak elkartrukatzeko erabili daiteke. Horri dagokionez, lehenengo aldiz Taldeko ikasgaia hartzen da barne. Horrek, aurretik existitzen ziren multzoekin batera, ikasle guztiek parte hartu dezakete eskola kanpoalderantz sozialki proiektatzearen alde egiten duen antolamendu esparru malguagoan. 

Hizkuntzetako oinarrizko eta erdiko mailen curriculuma

Araubide Bereziko Hizkuntzen irakaskuntzei dagokienez, curriculumaren oinarrizko alderdiak abenduaren 29ko 1629 Errege Dekretuan zehazten dira (07/1/4ko EAO). 

ELO aplikazioaren egutegiari buruzko ekainaren 30eko 806/2006 Errege Dekretuak, bere 24. artikuluan, 2007/2008 ikasturterako Araubide bereziko hizkuntzen irakaskuntzen oinarrizko eta erdiko mailak ezartzen ditu. 

Dekretu honen helburua honakoa da: Hezkuntzari buruzko 2/2006 Lege organikoaren araubide bereziko hizkuntzen irakaskuntzako oinarrizko eta erdiko mailen curriculuma ezartzea, alemanera, euskara, frantsesa, ingelesa eta italierako, Nafarroako Foru Komunitatean. 

Araubide bereziko hizkuntzen irakaskuntza, derrigorrezko irakaskuntzan, oinarrizko gaitasunak bereganatu ondoren, heldutasunera iristerakoan, hizkuntzen ezagutza bereganatu edo hobetu behar dutenei zuzentzen zaie, bai helburu orokorrekin eta bai helburu espezifikoekin, baita aipatutako hizkuntzen erabilerako gaitasuna egiaztatzen duen ziurtagiri bat lortu behar dutenei ere. 

Hizkuntzen irakaskuntza horretan sartzeko, egiaztatu beharko da nahita nahiez derrigorrezko irakaskuntzaren bigarren maila edo baliogarria gainditu dela. 

Era berean, araubide bereziko ikaskuntzetan sartu ahal izateko nahitaezko baldintza 16 urte edukitzea izango da, ikasketak hasten diren urtean.  

OSASUN DEPARTAMENTUA

DYA-rentzako dirulaguntza bat onetsi da bularreko minbizia antzemateko programan kolaboratzeagatik

Programan 1990ean hasi eta 9. edizio honetan 45 eta 69 urte bitarteko 90.000 emakumeri deituko zaie

Astelehenean, 2007ko Martxoaren 19an.  Nafarroako Gobernuak 55.000 euroko dirulaguntza onetsi du gaurko bilkuran Bidelaguntza Elkartearentzat (DYA), bularreko minbiziaren detekzio goiztiarraren programan parte hartzeagatik.
Osasun Departamentuak 1990az geroztik antolatu izan du bularreko minbizia antzemateko programa eta aurten 9. edizioa hasiko da. Bertara 45 eta 69 urte bitarteko 90.000 emakumeri deituko zaie.

HERRI LAN, GARRAIO ETA KOMUNIKAZIO DEPARTAMENTUA

NA-178, LR-131 eta NA-134 errepideetako obrek ukitutako ondasunen okupazioa presakoa dela deklaratu da
Astelehenean, 2007ko Martxoaren 19an.  Isoko Mendatea (NA-178) eta Vianako “Las Cañas” industrialdearen inguruko errepideak (LR-131 eta NA-134) hobetzeko obrek ukitzen dituzten ondasun eta eskubideak okupatzea lehenbailehen egin behar dela deklaratu du Nafarroako Gobernuak gaurko bilkuran.

Neurri honekin lurrak desjabetzeko izapideak bizkortu nahi dira, lanak ahal den lasterren hasteko.

NEKAZARITZA, ABELTZAINTZA ETA ELIKADURA DEPARTAMENTUA

Nafarroako Nekazaritzaren Plan Estrategikotik datoz prospektiba lanak egiteko laguntza teknikorako gastua onetsi da
Astelehenean, 2007ko Martxoaren 19an.  Nafarroako Gobernuak baimena eman dio Nekazaritza, Abeltzaintza eta Elikadura Departamentuari  200.000 euroko gastua egin dezan Nafarroako nekazaritzaren Plan Estrategikotik datozen prospektiba lanak egiteko laguntza teknikoko ekimenetarako.

Gobernuaren baimena behar-beharrezkoa da, izan ere, gastua hainbat urtetan egitekoa baita. Zehatz-mehatz, aurreikusten diren 200.000 euroetatik, 70.000 euro ordainduko dira aurtengo aurrekontuaren kargura, eta gainerako 130.000 euroak, 2008ko aurrekontuen kargura.

GIZARTE ONGIZATE, KIROL ETA GAZTERIA DEPARTAMENTUA

Diru-laguntzei buruzko deialdia izapidetzea ontzat eman du hirugarren adineko pertsonek jantokiak erabili ahal izateko a sartu ahal izateko

Astelehena, 2007ko martxoaren 19a  Nafarroako Gobernuak erabaki berri bat hartu du. Horren bidez, banakako ebaluazioaren araubidean, 2007. urterako diru-laguntzei buruzko deialdia izapidetzea ontzat eman du, hirugarren adineko pertsonek  jantokiak erabili ahal izateko. 


Deialdirako 65.000 euroko gastua egingo da eta bere helburua honakoa da: gizarte, osasun edo ekonomia arloko arrazoiak direla eta, euren etxean janari egokia bermatu ezin duten hirugarren adineko pertsonei jantokien erabilera eskura jartzea. Horrela, adineko pertsonek euren inguru propioa irautea eta bizi kalitate ona bermatzea lortu nahi da. 


Laguntza horiek egunaren otordu nagusia diruz laguntzeko erabiliko dira, bai jaiegunetan eta bai lanegunetan. Bi diru—laguntza mota ezarriko dira: 0,66 euroko orokor bat, otordu bakoitzeko, 499,28  eta 665,70 € bitarteko pentsioetarako, eta 2,14 euroko beste berezi bat, otordu bakoitzeko, 0 eta 499,28 € bitarteko pentsiotarako. 665,71 €urotik gorako pentsioa dutenen pertsonek ez dute diru-laguntza hau jasotzeko eskubiderik izango. 


Zerbitzuaren onura jasoko duten pertsonek honako ezaugarriak bete behar dituzte: 65 urtetik gorakoak izatea; 55etik aurrera alarguntasuneko pentsiodunak izatea; erretiroko, minusbaliotasuneko edo 60 urtetik gorako pentsiodunak izatea, eta aurrekoen ezkontideak edo antzeko izaerako harremanak lotutakoak.  Halaber,bizitokia Nafarroan eduki eta euren buruaz jabe izan beharko dira.  


Diru-laguntza hauek jasotzeko eskaerak aurkezteko epea Gizarte Ongizate, Kirol eta Gazteria Departamentuko kontseilariak, María Isabel García Malo, laster ontzat emango duen foru aginduan zehaztuko da. 

INGURUMEN, LURRALDEAREN ANTOLAMENDU ETA ETXEBIZITZA

N-121-B errepideko Irurita-Elizondo tartea Udalez gaindiko Proiektu Sektorial deklaratu da

Astelehenean, 2007ko Martxoaren 19an.  Nafarroako Gobernuak Udalez gaindiko Proiektu Sektorial (PSIS) deklaratu du N-121-B errepideko Irurita-Elizondo tarteari buruzko informazio-txostena, Herri Lan, Garraio eta Komunikazio Departamentuak sustatzen duena.

Txostenak dioenez, N-121-B errepideko Irurita-Elizondo saihesbidearen exekuzioa aurreikusita dago Iruña-Frantzia Belatetik izeneko Interes Orokorreko Sarearen barrenean. Helburua da trazaduraren jarraipena osatzea Baztango Ibarrean trafiko handiena duen tartean. Saihesbidea Mugairi eta Arraiozko saihesbideen luzapentzat jotzen da.
INGURUMEN, LURRALDEAREN ANTOLAMENDU ETA ETXEBIZITZA

NA-7010 errepideko Irurtzun-Izurdiaga Saihesbidea eraikitzeko proiektuaren informazio-txostena  Udalez gaindiko Proiektu Sektorial deklaratu da

Astelehenean, 2007ko Martxoaren 19an.  Nafarroako Gobernuak Udalez gaindiko Proiektu Sektorial (PSIS) deklaratu du NA-7010 errepideko Irurtzun-Izurdiaga Saihesbidea eraikitzeko proiektuaren informazio-txostena. Herri Lan, Garraio eta Komunikazio Departamentuak sustatzen duena.


Txostenaren helburua da aipatu herrietan barrena doan NA-7010 errepideko saihesbidearen balizko konponbideak definitu, aztertu, baloratu eta konparatzea.

INGURUMEN, LURRALDEAREN ANTOLAMENDU ETA ETXEBIZITZA

Arazuri-Orkoien Industrialdeko Proiektu Sektoriala aldatzeko espedientea onetsi da

Astelehenean, 2007ko Martxoaren 19an.  Nafarroako Gobernuak onetsi du Arazuri-Orkoien Industrialdeko Proiektu Sektoriala aldatzeko espedientea, Volkswagen Navarra S.A. enpresak sustatzen duena.
Zehatz-mehatz, aldaketak aipatu Proiektu Sektorialaren 79. artikulua ukitzen du, “II. Zonaldeko Fitxa – Ibaia babestetik Alderdi Librearen Zonaldea” izenburua duena. Aldaketak ondoko kalifikazio hau proposatzen du aipatu alderdirako: “Ibaia Babesteko Natu-gunea”.

